
Мин эhэм аата Стручков Василий Михайлович. Кини 1930 сыллаахха ахсынньы 5 кунугэр Ураhалаах нэhилиэгэр «Уhун Айаан» учаастагар Анна Григорьевна уонна Михаил Васильевич дьиэ кэргэнигэр уhус о5оннон кун сирин коррбутэ.


Эhэм о5о сааhа сэрии ыар сылларыгар ааспыт. Кини кыра сааhыттан ыар улэ5э улэлээбит буолан доруобуйатыгар улаханнык о5устарбыт. Дружина орто оскуолатын 6 кылааhын бутэрэн баран, ыараханнык ыалдьан, салгыы уорэммэтэх. Эhэм эдэр сааhыттан салайар улэ5э дьо5урдаах буолан «Кыhыл Маяк» колхуоска табаhытынан, сылгыhытынан, дьаам суурдээччинэн, биригэдьииринэн ор сылларга улэлээбит.


1953 сыллаахха Абый улууhугар кырымахтаах хара саhыл иитиитэ са5аламмыт. Онно эhэм эдэр ыччаты тумэ тардан, наар субуотунньук кууhунэн 50 миэтэрэ кэтиттээх, 100 миэтэрэ усталаах саhыл куруотун, титириктэри солон, «Чаад» куол урдугэр саhыл турар миэстэтин туппуттар. Эhэм суурэн-котон 1954 сыллаахха 20 ийэ саhылы а5алтарбыт. Онно бастаан ийэтэ Стручкова Анна Григорьевна, эдьиийэ Стручкова Екатерина Михайловна уонна эhэм улэлээбиттэр. 1955 сыллаахха саhылы эбии а5албыттар. Кини улэлиир кэмигэр ферма5а 40 ийэ саhыл буолбут. Кэнники эhэм доруобуйата молтоон бу улэтиттэн уурайарыгар, эдэр улэhиттэриСтручков Иннокентий Егоровиhы уонна Стручков Илья Васильевиhы  ылан уhуйбута. 1959 сыллаахха Оhоо5ун боhуолэгэр кулууп сэбиэдиссэйинэн ананан улэлии барбыт. 1964-1970 сыллардаахха «Олень» совхозка производственнай биригээдэ биригэдьииринэн улэлээбит. Онтон ыла бэйэтин оройуонуттан тэйэн, Аллайыаха оройуонугар олохсуйбута. Кини онно 20-тэн тахса сыл араас салайар улэлэргэ улэлээбит.Эhэм 1971 -1979 сылларга Аллайыаха оройуонугар Оленегорскай боhуолэгэр лесопунна начальнигынан улэлээбит. Бу улэлиир сылларыгар Чокурдаах, Оленегорскай боhуолэктэр сыл устата уокка оттор мастарын Абый оройуонуттан а5алан хааччыйбыт. Кыhын тыа5а бэлэмнээн баран, сайын ууннан аалынан уhааран, катерынан соhон а5алтарар эбит. Бу улэлэргэ тоhо да доруобуйата молто5ун иhин сайыннары-кыhыннары улэhиттэрин кытта тэннэ сылдьара, кыhын устата тыа5а улэлиир дьону бэйэтэ булара. Оччолорго мас бэлэмнээччилэр угустэрэ хаайыыттан босхоломмут дьон этилэр. Олорсуу да тахсар эбит. Начальниктарыгар да суоhур5аналлара. Ону ол диэбэккэ, улэhиттэрин кытта биир тылы булар сатабыллаах салайааччы эбит.


Сурун улэтин таhынан эдэригэр комсомольскай улэhит этэ. Абый оройуонун комсомолун пленумун чилиэнинэн 10-тан тахса сыл сылдьыбыт, комсомол бочуоттаах грамоталарынан элбэхтик на5араадаламмыт.


Эhэм Оhоо5унна уонна Оленегорскайга улэлиир 16 сылыгар партийнай тэрилтэ5э солбуллубат сэкиритээринэн улэлээбит. Кини ор сылларга айымньылаах, сыралаах улэтин тумуктэрин республика, оройуон элбэх бочуотунай 

грамоталара, комсомол Киин Комитетын Бочуотунай грамотата, В.И.Ленин торообутэ 100 сылын туолар юбилейнай медала, 3 тогуллээх «Социалистическай куоталаhыы кыайыылаа5а» значоктар туоhулууллар.


1960 сыллаахха куоракка эмтэнэ сылдьан эбэбин, Стручкова Варвара Дмитриевнаны, собулуу корон, кэргэн ылан, Оhоо5унна илдьэ кэлбитэ. 1961 сыллаахха бастакы о5олоро, кыыстара, торообутэ. 4 сыл буолан баран 1965 сыллаахха 2-с кыыстара торообутэ. 1967 сыллаахха куутуулээх бастакы уоллара торообутэ. Онтон 1969 сыллаахха мин а5ам, Василий Васильевич, торообутэ. !971 сыллаахха кыра кыыстара торообутэ. Эhэм эбэбин кытта эйэ-дэмнээхтик бииргэ 25 сыл олорбуттара.


Билигин эбэм, Стручкова Варвара Дмитриевна, Чокурдаахха улахан уонна кыра кыргыттарын кытта олорор. Улахан кыыстара, Валентина Васильевна, Чокурдаахха орто оскуола директорынан улэлиир. Орто кыыстара, Светлана Васильевна, Дьокускай куоракка телефоннай станция5а операторынан улэлиир. Улахан уолларл, Максим Васильевич, 1994 сыллаахха кун сириттэн хомолтолоохтук барбыта. Кини икки о5олоох. О5олоро билигин ийэлэрин кытта Дьокускай куоракка олороллор. Кыра уоллара, мин а5ам, 4 о5олоох. Кыра кыыстара, Татьяна Васильевна, Чокурдаахха администрация5а главнай экономиhынан улэлиир.

